經產之劑
達生散《朱丹溪方》達，小羊也。取其易生易產。
原文

達生紫蘇大腹皮，參朮甘陳歸芍隨，再加蔥葉黃楊腦，孕婦臨盆先服之。若將川芎易白朮，紫蘇飲子子懸宜。
註釋
大腹皮三錢、紫蘇、人參、白朮(土炒)、陳皮、當歸(酒洗)、白芍(酒洗)各一錢，甘草(炙)二錢、青蔥五葉、黃楊腦七個，煎。○歸、芍以益其血，參、朮以補其氣，陳、腹、青蔥以疏其壅。不虛不滯，產自無難矣。嚴用和方。胎氣不和，上衝心腹，名子懸。
